
1     Lem sobi leť, leť...
Lem sobi leť,leť 
lastovičko moja, 
ponad našy hory 
ponad širy poľa.

Ponad našy lisy 
i čisty jaročky,
 jabloňami rozkvitnuty 
zeleny sadočky.

Ponad našy sela 
novy zbudovany,
 i krasny mistečka 
jak vymaľovany.

Ty na totu krasu
 pozeraš soj z hory, 
jaky upraveny
 po tych selach dvory.

Ľude ša zminili
 kulturniše žyjut, 
pid solomom domy 
už soj nebudujut.

Dobri ša mi litalo 
ponad širy lany,
 ale teper vidžu 
veľo nezorany.

Už malo kombajny 
na poľach špivajut,
 burinom vam lany 
ľude zarostajut.

Jak ša lany vlnili 
rada jem pozerala,
 ked pšenička zlata 
na nich dozrivala.

Ja soj budu dale 
veselo litala,
 bo ja dobrych ľudi 
šytkych mala rada.

Ale veľo ľudi 
už ša popanštili,
 taky ľude veľo 
zla už narobili.

Žyjte tak jak my.

My ša radi mame, 
na tych planych ľudi
 i my nadavame.

Bo nas lastovičky
 ľude radi majut, 
to lem toty plany 
hnizda nam vaľajut.

Pozdrav cilu Makovicu

Dukľu historicku, 
naj ľude nezabudut 
dramu Tokajicku.

Veľo bidy vyterpili
 tu našy Rusini,
 i oni soj zaslužat 
žeby lipše žyli.

2     Hadali ša poslanci

Hadali ša poslanci 
do sebe rubali, 
parlamentom blesky 
jak v burki litali.

Jak kohuti na hnoji 
do sebe skakali, 
pravdu i nepravdu 
dokopy zmišali.

Dobri, že na sobi 
iši pirja nemali, 
bo tak jak v kurniku 
by tam vypadali.

Premiera odvolati 
už navrh podali, 
ale v noči jidnati 
by nedokazali.

Že v noči povidal jeden
 lem zlodiji pracujut, 
šytky slušny ľude 
vnoči oddychujut.

To nemal povisti.

Esemesky litali,

 toty neslušny ľude 
takoj ša ozvali.

Peršy byli zdravotnici
 što nočny smeny majut, 

bo i prez nič oni 
chvorym pomahajut.

Povidal to poslanec 
što už byl premierom, 

jak keby ho dachto 
ovalil heverom.

Darmo ša omluvil 
slova zostavajut,

 i takym holosy 
voliči davajut?
3     Vitame ťa Novyj rik

Šťastnyj a veselyj 
čujeme na každim kroku,
 take naše želaňa
 do novoho roku.

Jak vojaci na straži 
roky ša stredajut, 
stary na odpočinok 
novy prichodžajut.

Rik dvatišačsedmyj 
už vyprovadžame, 
na dvatišačosmyj 
už šytky čekame.

Už staromu roku 
minuty odpočitavame,

 poberaj ša staryj 
bo už novyj mame.

Jak na povel fľašky 
šampanskoho otvarjame, 

pohary na pripitok 
už v rukach trimame.

Na oblohi ohňostroj 
petardy litajut, 

tak na cilim šviťi 

Novyj rik vitajut.

Jak ša nam vydarit 
šytky soj dumame, 

do Novoho roku 
novy plany mame.

Keby jes byl lipšyj 
radisť by zme mali, 

žeby krivdy zmizli 
lem pravdy zostali.

To zaležyt od nas 
jak ša zachovame, 

ne vin vinovatyj 
my ho v rukach mame.

Nezaležyt jakyj ťa

 v poraďi pišeme, 

lem čestnom robotom 

dobro zbudujeme.
Žeby našy želaňa 

šytky ša splnili,

 žeby ľude na šviti

 lem v pokoji žyli.

Žeby zme zdravičko

 každyj dobre mali, 

jak braťa i sestry

 radisť prežyvali.
4     To Kružlivske pole

Po Kružlivskim poli 
vitrik sobi duje, 
už tak jak dakoli 
ša tu negazduje.
Ani netak davno 
družstevnici špivali,
 ked na šyrokych lanoch
 zerna dozrivali.

Hospodarsky dvory
 jak tovarňi mali, 
z okolitych sel
 robotu tu mali.

Jak v mali fabrici
 vežy tu stojali, 
v kotrych korovičky
 dobru silaž mali.

Moloko jak vodu 
cisterňi vozili,
 po viletoch družstevnici 
často soj chodili.

Ano barz ša ľude 
tu nenarobili,
 totu ťažku robotu
 stroji porobili.

Každyj byl spokijnyj 

što ša Bože stalo, 

zrazu družstva dobry

 štatu netrebalo.
A tak vitor duje 

každyj deň do syta, 

bo namisto zerna 

mame tu osiťa.

Už gazdu dobroho 

zemličky nemajut, 

farmari od štatu 

piňazi ťahajut.

Tak jak v Kocurkovi

 teper ša gazduje, 

koruny zadarmo 

do nich štat dotuje.

Jak bylo na začatku

 tak bude na kinci, 

zajs ša nam rozmnožat

 zeleny jadlivci.

Teper na toty časy 

už lem spominame, 

čom to kuščik ucty

 k ti zemli nemame?
5     Zadumany ľude

Se pozeraj na švit 

z otvorenymi očami, 

žebys nemal prekažky 

nikda pid nohami.
Nepozeraj lem pid nohy 

abo se lem hori, 

bo upasti možeš 

i na vlastnim dvori.

Chto chodit zadumanyj

 dašto rozdumuje, 

nichto neznat što v joho 

holovi panuje.

Povahy u ľudi 
šelijaky mame, 
veselych, otvorenych 
každyj radi mame.
Zadumanyj človek
 nerad bišiduje, 
no nichto nezname 
nad čim rozdumuje.

Veľo takych zadumanych
 vedcami ša stali, 
abo nam obrazy 
krasny maľovali.

Nedobri zadumanomu 
ani otvorenomu, 
ale na rozdumovaňa
 každyj mat holovu.

Bere žyvot jakyj je 

nič na tim nezminit, 

dakotryj ša oto 

ani nepričinit.

Se svoji myšlenky 

majme pid dozorom, 

ani nemusime byti 

pro každoho vzorom.
6     Čom plačeš divočko
Plakalo divčatko 

od rana plakalo, 

do chustočky hodvabnoj 

slzy uteralo.
Darmo dobre jidlo 

mamka pripravila,

 čom žalostni plače 

mamki nepovila.

Povič mi divočko 

što ťa zarmucuje, 

ani dobre jidlo 

už ti nesmakuje?

Povim ti mamočko 
budeš mi virila, 
do jednoho chlopca 
jem ša zaľubila.

To nehaňba divko 
žes ša zaľubila,
 každa v tvojich rokoch 
už trimat frajira.

Znam dobri mamočko 
že každa už mat,
k kotroho ja ľubľu
 iš otim neznat.

Lem povič divočko
 kotryj ti na ďaku, 
najdeme ku ňomu 
dražočku dajaku.

Mamko moja zlata
 pomič nepotrebuju, 
totu dražku najti 
sama poprobuju.

Prišla domu večur 

dobru naladu mala, 

asi toho chlopca 

už pocilovala.
Vidiš divko moja

 a ty tak plakala, 

jak vidžu stritnuťa 

prijemne jes mala.
7     Jak to dobri

Jak to dobri ked v seli 

dobry ľude žyjut, 

radi soj pomahajut

 radi bišidujut.

Pamjatam jak dakoli 

po večeroch ša stričali,

 dveri pered nikym 

soj nezaperali.

Doviroval jeden druhomu 
šytky ša poznali, 
jeden o druhim znal 
de kľuči odkladali.
Nichto nikoho nevykral
 zlodiji nechodili, 
z tym malo što mali
 ta ša podilili.

Smutok i veselosť 
spolu perežyvali, 
v každodennim žyvoti
 sobi pomahali.

Teper na toty časy 
už lem spominame, 
i pered sušidami 
dveri zamykame.

Stratila ša dovera 
nenavist nastala, 
hneskaj vas vykradut 
z večera do rana.

Jeden druhomu zavidit
 každyj špekuluje,
 doveru, kamaratstvo 
už nepotrebuje.

Už ani molody ľude

tak ša nestričajut, 

bo šytky starosti

 už inšaky majut.

Ked nezmudrijeme 

nedobri to bude, 

bo zloba i hniv 

panovati bude.
8     Pijte chlopci...
Pijte chlopci pijte 

lem dobre vinečko, 

nebude vas bolilo 

od ňoho serdečko.
I divčata radi 

dobre vinko majut, 

ne tiko jak chlopci 

ale sobi dajut.
Krov vinko rozprudit 

naladu nam davat,

na červene abo bile 

nichto nenadavat.

Ale ked ša opijete 

chlopci palinočky, 

nemajut vas radi 

už ani divočky.

Palinka šalinka

 ľude pravdu majut, 

toty rozumnišy 

vinku prednosť dajut.

Veľo zla narobit 

z pijakom palinka, 

pijaka frajira 

nechce žadna divka.

Dobra pijatyka patrit 
do každoj spoločnosti, 
zato nechybuje 
na žadni slavnosti.

Pijatyka nezanikne 

otim nepochybujeme,
 vypijme lem tiko
 tiko jej zneseme.

Bo veľo palinky 
zdravičko nam ničit, 
palinka barz veľo
 ľudi dokaličit.

Na dobre vinečko 
nikda nenadavajme,
 poharik dobroho
 každyj deň soj dajme.

Žeby ša vinečko se
 lem dobre rodilo, 
žeby ša palinky
 tiko nevarilo.
9     Keby toty choroby

Keby toty choroby

 ľudi netrapili,

o tiko spokojniše 

by zme šytky žyli.
Ale nič nezrobime 

ľudstvu je to dane,

 i ked toty choroby 

nelechko znašame.

Ani švit nemilyj 

ked nas dašto bolit, 

dochtora nehledame 

že može povolit.

Ale škodu veliku 

šytky soj robime, 

že u odbornika 

ša neporadime.

Dnes už medicina 
moderna vo šviti, 
dochtor nas vyličit
 treba mu viriti.

Ked chorobu zanedbame 
nasledky ostavajut,
ani liky moderny 
už nepomahajut.

Veľo raz o zdravičko 
slabo ša starame, 
až ked veliky bolesti 
dochtora hledame.

Veľo chorob ša dast 
v zarodku ličiti, 
nehaňbme ša dochtora 
takoj navštiviti.

Nelem choroby i urazy 
denni ša stavajut, 
jak muchy pri havarijach 
dnes ľude hmerajut.

Nedavame pozor 

lem ša ponahľame, 

a neraz svij žyvot 

zubati ponukame.
10 Podnikateľka

Otvorila liška obchod 

novyj zos hidinom, 

v takim malim liši 

što je za kurinom.
Chlaďace zarjadžiňa 

tam nepotrebovala, 

každyj deň lem čerstve 

meso prodavala.

V kurini vo veľkom 

hidinu chovali, 

taky maly straty 

ani nezbadali.

Ked po druhych lisoch 
liška podnikala,
 i hidina im vece
 z kurina kapala.

Takyj velikyj sklad
 ani v Priori nemali, 
de by soj zadarmo
 tovar kupovali.

Veľo kosti z kurok 
po lisoch ležali, 
poľovnici farmariv
 upozorňovali.

A tak pri kurinoch 
straž posilňovali, 
na veľkoodberateľa 
po nočach čekali.

Ale liška tunely

 popid zemľu mala, 

že jej poimajut 

žaden strach nemala.

Raz pid jednom krmičkom 

podlaha ša propala,

 takoj farmarovi

 to oznamovala.

A tak nato prišli 

naprava nastala,

 liška šytky kurky 

by vytunelovala.
11 Navrat do raju

Každyj do prirody 

z času na čas zajde,

 takyj malyj raj 

tam pro sebe najde.
Či už sered lisa 

rozkvitnuta lučka, 

abo krasne lisťa 

molodoho bučka.

Abo kolo vody 
što rovinom teče, 
nikde ša neponahľat
 linivo soj teče.
Abo v liši pid skalom 
de lišky nory majut,
jak molody liščata 
kolo ňoj ša hrajut.

Zaležyt lem na nas 
što soj vybereme, 
ale dobri v prirodi
 soj odpočineme.

Štastny toty ľude
 što kolo morja byvajut,
 totu krasu može 
ani nevnimajut.

Što mame pid nosom
 často nevnimame,
 pro dennu robotu 
nato čas nemame.

Tot chto nemat more 
nehoden ša ho nabažyti, 
dokaže cilyj deň 
na vlny smotriti.

Prekrasny zatoky 
Alky tam litajut, 

bezstarosti ľude 

v mori ša kupajut.

Na zlo na nezhody

 tam človek zabude, 

takyj malyj raj tam 

pro každoho bude.
12 Kamaratstvo naše

Kamaratstvo naše

 šelijake byvalo,

 lem tych najvirnišych 

už malo zostalo.

Šadi de zme byli 

kamarativ zme mali, 

dobry i zly spominky 

nam na nich zostali.
Kamarativ z vojenčiny 

často spominame,

 no roky chtikajut 

mena zabyvame.

No sut kamaratstva 

što roky trvajut,

 i ked daleko od sebe 

ale ša stričajut.

Žyvot bez kamaratstva

 jak ryba bez vody,

 kamarativ mame 

stary i molody.

Komu ked ne kamaratovi

 ša posťažujeme,

 kamaraťa v žyvoti 

se soj pomožeme.

I midži mužom a ženom 

laska kamaratska, 

nemusit to byti 

tota prava laska.
Dobri soj rozumľat 

radi ša stričajut, 

tak jak brat i sestra 

se ša radi majut.

Virne kamaratstvo 

malo koli sklame, 

no i take može 

v žyvoti ša stane.

Žeby ružy nezvedli 

vodom zalivajme,

 tak i svoje kamaratstvo 

v serdečku trimajme.

Dobre kamaratstvo

 to je cena zlata, 

važme sobi ho

 jak vlasnoho brata.

13 Nova fabija

Kupili zme Fabiju 

žena šoferovala, 

čisto novyj vodičak 

nedavno dostala.
Prišli zme do obchodu

 auta pozerame, 

kotre soj kupime

 to iši nezname.

Tak jak každa žena 

dovho vyberala, 

striberna Fabija 

ša ji pozdavala.

Kľuči od motora 

ona pereberala, 

žeby novu Fabiju

 perša vyskušala.

Jak to dobri ťahat 

soj pochvaľovala, 

čim dale ta vece

 plinu pridavala.

Odober ženo plin 

nevybereš keru!

skoro novyj motor 

dati už do zberu.

Žena neposluchala

 iši soj pridala, 

Fabija jak zajac 

po drahi skakala.

Asi šytky švety 

pri ženi stojali, 

že zme až za šancom

 v pšenici pristali.

Kolina ša ji pidlamovali 

ked dveri otvorjala, 

dookola Fabiji 

soj popozerala.

Chvala Bohu mužu 

nič jem nezrobila, 

ani kus Fabiju 

jem nepoškodila.
Se v zatački plin 

budu odberala, 

dobre ponaučiňa

 jem od ťa dostala.
14 Trimajme ša se rozumu svojoho

Trimajme ša se 

rozumu svojoho, 

ale dobru radu 

berme od každoho.
Trezvo rozdumujme 

nato rozum mame,

 lem z dobrym rozumom 

dašto vydumame.

Nichto mudryj na švit

 ša iši nenarodil, 

vydumali zme školy 

žeby každyj chodil.

Chto neznat čitati 

analfabetom ša stavat,

 takomu človeku 

nichto česť nedavat.

Škola do žyvota 

dveri nam otvarjat, 

človek z vedomosťami 

kulturnym ša stavat.

Pismeno ku pismenu 

tak vety vznikajut, 

a z nich potim reči

 na šviti vznikajut.

Pismom, rečom, čislami 

žyvotom kračame, 

tituly na vysokych 

škoľach ziskavame.

Zato vlasnyj rozum 

se využyvajme, 

na plany chodničky 

zvesti ša nedajme.

Mudroho človeka 

se v laski trimajme, 

a toho hlupoho 

ani nesluchajme.

Bo lem mudry ľude

 vytvorjajut hodnoty, 

a toty hlupišy

 robľat nedobroty.
15 Korotka soročka

Posmoť ženo moja

 što ša zomnom dije, 

jakoskaj soročka

 nami koroťije.

Žebym iši rosnul?

nechce ša viriti, 

musiš mi soročku 

už vekšu kupiti.

Bodajby nekorotla 

ked lem ša napchavaš, 

od toho pivčiska 

brišysko dostavaš.

I šnurky na topankoch

 už ti rano viažu,

 tak ša nalivati 

mužu nedokažu.
Jak pirečko chuda 

kolo tebe litam, 

ani ša moderňi

 jak ty neoblikam.

Už chodiš jak slon 

nohy ťa nesluchajut, 

pro brich nohavici 

už z tebe padajut.

Od teper nebudu 

už ťa tak kormila, 

žebym ša za tebe 

pred ľudmi hanbila.
Od hneskaj lem raz

 už isti dostaneš, 

ale soročku dovšu 

od ňa nedostaneš.
16 Super star 2007

Tohoročna Super star 

dobru uroveň mala, 

porota do dešatky 

najlipšych vybrala.
Potim lem divaci 

otim rozhodovali, 

každyj tyždeň slabšy 

suťaž opuščali.

Ľuďom Super star  

zabavu davala, 

nejedna rodina 

neďiľu čekala.

Neraz zme dumali 

že lipšy vypadavajut, 

no ale holosy 

šytky krasny majut.
Čim dale ta suťaž 

napinaviša byla, 

i nervozita veľo 

svoje urobila.

Nakonec trojica 

najlipšych zostala, 

v neľutostnim boji 

Rožňava vypala.

Trnava i Lučenec 

vo finale zostali, 

na perše misce Trnavu 

z poroty tipovali.

Holosy rozhodli

Berkyová vyhrala, 

no ani Mirgová 

ľudi nesklamala.

Lem jedna Super star 

z nich ša mohla stati, 

midži dvoma dobrymi 

ťažko vyberati.
17 Nič nemam...
Nič nemam, niš nemam 

už jem propil šytko, 

iši mi zostalo 

neskošene žytko.
Lem dozrivaj žytko 

pomaly dozrivaj, 

že ťa ľubľu mila 

ani soj nedumaj.

Propil jem i kosu

 i durbak na ostriňa,

 poidnam dakoho

 teper na košiňa.

Ked žytko dozrije 

prodam ho dakomu, 

zbitočňi bym vozil 

dozrite do domu.

A na jar zajs druhe 

žytočko zašiju, 

može korunočky 

šytky nepropiju.
Ale perše kosu 

kupľu sobi novu, 

žeby jem nedaval 

kositi druhomu.

Ale žytka vecej 

už sobi zašiju,

 do novoj urody 

šytko nepropiju.

Keby jem mal ženu 

by ňa hamovala, 

palinočku piti 

by mi zakazala.

Ale žena nechce

 takoho pijaka, 

radše soj za muža 

zobere chudaka.
18 Dovho čekala na šv. Nikolaja

Byla jedna vdova 

za selom byvala,

 od švetoho Nikolaja 

dar dakyj čekala.
Bohu ša molila 

se na Nikolaja, 

každyj rik do oblaka 

čižmičky davala.

Dovhy roky nechodil 

už byla sklamana, 

do oblaka čižmy

 ani nedavala.

Teper na Nikolaja

 barz tverdo zaspala, 

ked dajak bida 

na oblak klepala.

Zrazu ša spamjatala 

že oblak neotvorila, 

ani novy čižmy 

tam nepoložyla.

Jak zbačila Nikolaja 

oblak otvorjala, 

švetyj Nikolaju

 ja ťa nečekala.

Ja vdovec, ty vdova 

u tebe zostanu, 

darky roznositi 

skoro rano stanu.
Vdova byla rada 

že sama nespala, 

konečni ša darku 

ona dočekala.

Jak im bylo v noči 

nikomu nepovili, 

ale až nad ranom 

švitlo zašvitili.
19 Prerušena svaľba

V jednim misti svaľba 

vojenska ša konala,

 moloda zdravotnička 

poručika soj brala.

Šytky šaržy z pluku

 mu gratulovali, 

na veliteľa pluku 

kus dovše čekali.

I veliteľ pluku 

molodym gratuloval,

 poručikovi zlatu 

šabľu podaroval.

Se na taki svaľbi 

dašto vydumajut, 

bo vojaci srandu 

v svoji krvi majut.

Lem jednoho poručika 

na svaľbu nevolali, 

jak narokom dozorčoho

 u pluku ho dali.

Chcel ša im pomstiti 

dovho nerozdumoval, 

v holovi plukovnyj 

poplach soj vydumal.

Do hotela dveri

 zrazu ša otvorili, 

dvome poddostojnici 

poplach vyhlasili.

Chto vyhlasil poplach

ja ša vas žviduju?

ked plukovnyj poplach

 lem ja vyhlašuju.

Tak veliteľ pluku 

poddostojnika ša žviduj, 

ale vin znal dobri 

odkaľ vitor duje.

Povičte poručikovi 

naj ša neraduje, 

zaraň pered plukom 

sam ša zdegraduje.

Poručikova kariera 

barz skoro skončila,

 joho pravomoc 

medži prekročila.
20 Krajša jak opica

V zoologicki zahorodi 

žviduje ša žena, 

čom tota opica 

taka nazloščena?

Neznašat druhu opicu

 ta je nahnivana, 

nejedna tu byla 

od ňoj opľuvana.

Ite kuščik dalše 

barz daleko pľuje, 

ked budete blizko

 ta i vas opľuje.

Šak ja ne opica 

što ňa uražate, 

ani kuščik ucty 

ku ženam nemate.

Ja nepovil paňi 

že vy ste opica, 

ale tak sobi dumat 

v ti klitci opica.

No povič mi mužu 

vyzeram jak opica?

posmoť dookola

 ja tu krasavica.

Nehnivaj ša ženo

 ty tu stojiš sama, 

potim tota opica 

dobri soj dumala.

Šumnišoj od tebe 

naokolo nevidžu, 

ani tobi ani opici 

krasu nezavidžu.

A už moja žena

 po naladi mala, 

ošetrovateľa i mene

 cilkom opľuvala.

Tam de sut opici 

tam ženu neberte, 

abo pro istotu 

daždnik soj zoberte.
21 Ruka v sadri

Stritnul jeden ženu

 ruku zasadrovanu mala, 

na motuzku pri tili 

zavišenu mala.

Dobryj deň Parasko 

des ruku zlamala?

može jes karate 

z mužom trenovala?

Nerob sobi srandy!

Mij muž ňa nebije, 

už ani palinku 

predstav soj nepije.

Rano jak jem kurky 

na dvori kormila,

 kuščik mokro bylo 

jem ša pošpotila.
O drabinu ruku 

tak jem soj hdarila, 

na snimku ukazalo 

že to zlomenina.

A tak totu ruku 

do egiptu mi dali, 

až dvome dochtore 

jej egiptovali.

Nepovidaj, že egiptovali 

do sadry ti davali, 

to lem stary povidajut 

že do gipsu dali.

Znaš, že ja  v žyvoti

 u dochtora nebyla, 

toty ich vyrazy

 jem ša neučila.
22 Sušidi ku pjadešatki

Malo, abo veľo?
je pjadešat rokiv?

veľo dobrych i zlych 
človek zrobit krokiv.

Neveľo, ani nemalo
 to najlipšy roky, 
žeby se v žyvoti byli 
štastny tvoji kroky.

Naj ti ušmiv z tvari 
nezmizne Mariena,
 na dobrotu i šmich
 ty tak jak stvorena.

Naj Ťa šťasťa neopustit 
do kince žyvota, 
a naj v serci tvojim
 zostane dobrota.

Naj ša splňat šytky
 tvoji predsavzaťa, 
važ sobi zdravičko 
bo to cena zlata.

Žeby muž i diti

 radisť z Tebe mali, 

žeby iši sto rokiv

 z Tobom oslavovali.

Na mnohaja lita 

pohary znimame, 

šytko toto najlipše 

zo serca želame.

Žeby dobre sušidstvo 

nadale trimalo, 

žeby ša hadati 

nikda netrebalo.

Na Tvoje i naše 

zdravľa pripivame, 

do dalšoj pjadešatky 

zdravičko želame.
23 Stratila kľuči

Stratila jem kľuči 
od serca svojoho,
 jak ja ho otvorju 
teper pro miloho.

Pro miloho kľuči 
schovany jem mala, 
jak budu serdečko 
teper otvorjala.

Prekvapenyj zostal 
jak jem mu povila, 
čom jem toty kľuči 
lipše nestražyla.

Znaš ty dobri mila 
de jes kľuči klala, 
može jes druhomu 
chlopcovi ich dala.

Pro kľuči serdečko

 nebudu miňala, 

dobroho kľučarja 

soj budu hledala.

Zrobit novy kľuči 

potim budu znala,

 lipšyj na nich pozir 

už budu davala.

A ked dachto mila

 toty kľuči našol?

koli by chcel todi 

by za tobom zašol.

Žeby tak nebylo 

ja dobri rozdumal, 

nehledaj kľučarja

 ja ich arenduval.

Ja žal toty kľuči

 mila žebys znala, 

žeby jes serdečko

 lem pro mene mala.
24 Nehledaj stratenyj čas
Nehledaj stratenyj čas 
v premarnenych rokoch,
 rozdumuj na starisť 
o tych lipšych krokoch.
Što jes neurobil rano 
večur nedoženeš, 
ale ženu koli chceš
 planu soj zoženeš.

Za stratenym časom 
zbitočňi plakati, 
už lem do peredu 
treba pozerati.

Stratenyj čas nenajdeš
 ani ho nehledaj,
 što je pered tobom 
stratiti ho nedaj.

Dni roky chtikajut
 ani ša nenazdame,
 a už pered sobom 
lem starobu mame.

Už i rozum druhym 
pomaly rozdavame, 
v starobi rozumniše 
šytky rozmyšľame.

Rozum ustalenyj 
času už dos mame,
 stratenyj čas teper 
už lem spominame.

Keby zme voľnyj čas 
v obchoďi prodavali,
 veľo korun by zme
 už na učťi mali.

A tak budme radi 
že času dos mame, 
na molody ženy
 iši pozerame.
25 Dobra sprava

Ked maš dobru spravu

 oznam jej každomu, 

neroznašaj klebety

 od domu do domu.
Dobra i pravdiva

 potišyt každoho, 

každyj choče znati 

što v šviti novoho.

Unas takym zvykom

 radi ohvarjame,

 a tak z ust do ust 

nepravdu vkladame.

Netrimajme ša slova 

že jedna povidala,

 a potim zistime

 že pravdu nemala.
Pokaľ povime druhomu 
ovirme či pravda, 
bo za nepravdivu
 naša bude haňba.

Tiko takych nepravd 
každyj deň sluchame, 
že nezname komu
 už viriti mame.

Žeby taka moda 
už teper nastala?

dakoli tlač ľudi
 tak neohvarjala.

Bo teper o slavnych
 šytko ša dozname,
 i v televizij často
 nato pozerame.

Nedobri ked vstupujeme 
do sukromja dakoho,
 koho mame radi 
što komu do toho.

Veľo soj bulvarna 

tlač už dovoľuje, 

často ich za toto 

dachto i žaluje.

26 Chpal tanir

Chpal tanir zo stiny

 baba ša strašyla, 

akurat kolo stola 
Bohu ša molila.

Što ša Bože stalo?

baba ša žviduje, 

ponahľat ša po šmitnik 

čerepy zmituje.

Žeby jem ša plano 

ku Tobi molila?

skoro dušu milyj Bože

 jem tu vypustila.

Molila jes ša ku mi 
druhe jes dumala,
 jak jes ša zos kumom
 včera cilovala.

Znaš, že šytko vidžu
 na silu jes ša molila, 
barz velikyj hrich 
ženo jes zrobila.

Rano ša vyspovidam.

Prebač pane Bože,
 i otec duchovnyj 
odpustit mi može.

Lem povič mužovi

 što jes urobila, 

že jes ku kumovi 

po tajky chodila.
Ked povim mužovi 

milyj pane Bože, 

potim žadnyj švetyj 

už mi nepomože.

Ja ti nepomožu

 babo žebys znala, 

za neviru od muža 

budeš potrestana.

Moji zapoviďi zakon.

Čom jes porušyla?

dumalas, že odpušču

 jak jes ša molila.
27 Čital novinky

Čitat muž novinky 

žena obid varit, 

muž ani nevnimat 

što mu žena hvarit.
Mužu prines drov 

žebym priložyla, 

žeby jem tot obid

 dajak dovarila.

Treťiraz ti povidam 

ty staryj hluchmane, 

it prinesti drov 

bo ša dašto stane.
Tak jak keby horoch 

na stinu metala, 

pomaly papuču 

zos nohy znimala.

Šmarila papučom

 ale netrafila, 

oblak što do kuchňi

 načisto rozbila.

Muž skočil jak jeleň.

Ženo što ša stalo?

ani nehrmilo

 ani nebliskalo!

Kolo holovy ženo 

štoskaj perelitilo, 

chvala panu Bohu 

že ňa netrafilo.

To moja papuča 

tot oblak rozbila, 

lem ľutuju mužu 

žem ťa netrafila.

Obid nedovarenyj 

vyhaslo v šparheti,

 teper drahyj mužu

 budeš soj postiti.
28 Nestrašme ľudi peklom

I peklo i raj 

tu na zemli mame, 

čom lem toto hori 

často spominame?
Strašyme planych ľudi 

što nedobre robľat, 

čorti nelem v pekli

 i po zemli choďat.

V pekli vydumanim

 pid kotly prikladajut, 

ale toty na zemli

 ľudi okradajut.
Tiko takych satanašiv

 po šviti putujut,

 vražďat, okradajut 

nikoho neľutujut.

Veľo ľudi na zemli

 jak v pekli ša majut,

 tiko od holodu 

nam diti hmerajut.

Veľo ľudi na zemli 

jak v raji ša majut,

 toty nadzemskyj raj 

už na zemli majut.

Nič jim nechybuje 

žyjut  tu už v raji, 

davno na nadzemskyj

 už ša vykašlali.

Toto peklo hori

 pro nich je nezname, 

bo žadnyj bohatyj

 tam ša nedostane.
To lem naboženstvo

 ľudi presvidčuje, 

že posmertnyj žyvot

 v nebi ekzistuje.
29 Tri orišky

Dostala tri orišky 

barz ša radovala, 

što asi v nich bude 

už byla zvedava.
Tak jak v ti rozpravki 

zlaty šaty čekala,

 ked orišok peršyj 

sobi rozbivala.

Orišok rozbila 

ani nevirila, 

ked ušmivave šťasťa

 v orišku vidila.
Ja ťa budu žyvotom 

teper provadžalo, 

žeby cilyj žyvot

 jes ša dobri mala.

Ked rozbila druhyj 

zdravičko ša ozvalo, 

i ja ťa žyvotom 

budu sprevadžalo.

Nad treťim oriškom 

barz dovho dumala,

 ked molotok malyj 

rozbiti trimala.

Ale ho rozbila

 ša neradovala,

 z oriška robota 

ša ku ňi ozvala.

Maš už šťasťa, zdravľa

 ja ti chybovala, 

bez roboty nevyžyješ 

divko žebys znala.
Každyj chto je zdravyj 

naj ša roboty nebojit, 

robota v žyvoti 

šytky rany hojit.

Taky tri orišky 

každyj by zme brali,

 keby zme do daru

 jak ona dostali.
30 Nad Tatrami blesky

Nad Tatrami blesky 

perune striľajut, 

Tatransky divčata 

frajiriv hledajut.

Nezato hledajut

 že tam chlopciv malo,

 bohatoho frajira

 by každi trebalo.
Toty što tam žyjut 

malo korun majut, 

zato zahraničnych

frajiriv hledajut.

A tych zahraničnych

 tiko tam jak maku, 

bohatoho najdeš 

ai na Gerlachu.

Po Tatrach ša tulajut 

veľo korun majut, 

Slovenky pro krasu 

sobi vyberajut.

I ked lem na tyždeň

 korun neľutujut,

divčata jak muchy 

tam ich oblitujut.

Kotra by za koruny 

sobi neužyla?

ked sobi pohledat 

takoho frajira.

Dakotry z toj lasky 

i pamjatku majut,

 a toty štastlivy 

može ša vydajut.

Potim pro nich dobryj
 i tot pid Tatrami,

 žeby diti vica

 nevlasnoho mali.

Že nevlastnyj otec 

už ša nepriznajut, 

Tatransky ďivčata 

praks dajaku majut.

Muž ztoho nevyjde 

dumat, že to joho, 

a tak syna chovat

 jak svoho vlasnoho.
31 Povidal mi sušid

Povidal mi sušid:
Neznam što ša stalo,

 jak keby ša na tricet

 žeňi obertalo.

Ani za moloda 

ša neparadila,

 po šesdešatku tak 

jak keby rozum tratila.

Podľa mody oblečiňa

 teper soj kupuje,

 što zme našetrili 

teper vyťihuje.

I zerkadlo nove

 už sobi kupila,

 žeby z každoj strany 

na sebe vidila.

Za moloda šperky 

žadny nenosila, 

teper šperkovnicu 

soj novu kupila.

Ked ide do mista 

skoro rano stavat, 

šelijaky šperky 

už na sebe davat.

Šytky šaty zo skriňi 

po spalňi poklala, 

pokaľ jedny ku šperkom

 soj dopasovala.

Dvi hodiny ša oblikat

 se dašto chybuje, 

ale krasavica 

nikda zňoj nebude.

Už tiko novych šat

 sobi nakupila,

 ani za sto rokiv 

by ich neznosila.

Darmo ša zňom vadžu 

škoda povidati, 

až do smerti rozum 

už nebude mati.
32 Povidal jem žeňi

Povidal jem žeňi:
Poď banku vykrademe, 

jak toty vo filmi 

tak ša oblečeme.

Dame soj oboje 

štrenfľu na holovu, 

a pištoli vozmeme 

ditisku dakomu.

Prišli zme do banky 

skričala: Ruky hori!

šytky što tam byli 

dali ruky hori.

Žena už do tašok 

piňazi nakladala, 

ale jedna policajtiv 

mobilom zavolala.

Ani zme piňazi 

do tašok nenaklali, 

už nas policajti 

takoj v rukach mali.

Odovzdajte zbraňi!

prisňi povidali, 

žeby ste dakoho 

tu nepostriľali!

Policajti od šmichu 

po zemli ša vaľali, 

jak pištoli dobri 

soj popozerali.

Ale stara povidat:

My ša lem tak hrali, 

včera v televiziji 

prepad ukazovali.

Doma ste soj mohli 

prepad vyskušati,

 ale vas musime 

prisni potrestati.
Že zme stary byli 

podmienku nam dali, 

vece zme už takyj 

prepad neskušali.
33 Debata v korčmi

Zyšli zme ša v korčmi 

soj debatujeme,

 ale ne o koňoch 

už negazdujeme.

O autach a ženach

 teper debatujeme, 

palinočky dobroj

 sobi vypijeme.

Toty što gazdovali 
lem ša tu skaržyli,
 jak ťažko dakoli 
na zemľoch robili.
Teper takych gazdiv 
už v korčmi nemame, 
zato i bišidu 
už inšaku mame.

Toty stary perestali 
do korčmy choditi, 
bo malyj dochodok 
už nemožut piti.

Lem toty molody 
už ša tu schodžajut,
 robotu i piňazi 
na palinku majut.

Robľat poza hranici 
dobri zarabľajut, 
jak Američane 
domu prichodžajut.

Dochodkare doma 

už lem kolo peca, 

sem tam sobi vypjut 

dajake poldeca.

I to potajomky 

žeby žena nevidila, 

bo veľo by kriku 

v domi narobila.

Ani ženy už ich 

v korčmi nehledajut,

 bo koruny ženy 

pid dozorom majut.
34 Nechceli ho do neba

Švetyj Petro i Lucifer
 strašňi ša hadajut, 
že de toho Marksa
 už po smerti dajut.

Do neba ho nezoberu 
bo v Boha nevirit,
zober ho do pekla 
može tam providit.
Lucifer ustupoval 
pravdu Petro mal,
 a tak Marksa nerad 
ale ho tam vžal.

Z Marksom v pekli čorti 
mišac vytrimali, 
ale komunistu 
tam radi nemali.

Komunisticke peklo 
pomaly zakladal,
 ale z Luciferom 
každyj deň ša hadal.

Zavolal Petrovi 
že Marks jak matoha, 
každyj deň ša molit,
 že už virit v Boha.

Žaby tak ša zminil?

ta ho zobereme, 

bo pobožny dušy 

tu potrebujeme.

O piv roka Lucifer

Petra ša žviduje,

 jak tot komunista 

v nebi ša spravuje.

Barz ša nam vydaril 

šytko tu funguje, 

Marks sudruha Boha

 v nebi zastupuje.
35 Lucifera nepresvedčili

Čom ša neoženiš?
čorti ho presvidčali, 

dakotry na zemli 

ženu mu hledali.

Dovho už nam vladneš 
peklo prosperuje, 
ale krasna žena
 isto ti chybuje.

Taka jaku ja chcu 
ša nenarodila, 
hledajte mi taku 
žeby ňa skrotila.

Ale taka žena 
ša nenarodila,
 žeby Lucifera 
jak choče skrotila.

Dovho taku hledali
 žeby ho skrotila, 
v Brazilskim prališi
 jedna taka žyla.

Zarosnuta jak vin
 lem roky nemala, 
cila džungľa v pozori 
pered ňom stojala.

Dovho jej presvidčovali 

žeby ša vydala, 

jak čula že Lucifer

šytkych opľuvala.

Krasavci kolo ňa 

po džungli bihajut, 

ale ani jeden

 tu šancu nemajut.

Odkažte Luciferovi 

že kebym ho vžala, 

rohy i kopyta 

bym mu dolamala.

Rohy i kopyta 

nedam soj lamati,

 lipše mi bez ženy

 bude panovati.
36 Krasa to bohatstvo

Frajiročko moja 

kebys otim znala, 

že jes najšumniša 

lem tam de jes sama.

Bo ked vece ďivčat 

už ša poschodžajut, 

od tebe tam druhy

 v krasi vynikajut.

Ale ty pro mene 

najkrajša zostaneš, 

teper jes frajirka

 i ženom ša staneš.

I ked sut šumnišy

 ty virna zostala,

 ty moje serdečko

 k sobi priputala.

My tak jak holubky
 ku sobi pasujeme,
 ľude nam zaviďat
 ked ša cilujeme.

Lem naj nam zaviďat
 my ša radi mame, 
jak ša oni cilujut 
my nepozerame.

Každyj lem soj hledat 
ku sobi rivnoho,
 ale bohaty chcut
 iši bohatšoho.

Lem naj soj hledajut 
my nezavidime,
 my sobi koruny 
čestňi zarobime.

Lem keby zdravičko 
nam obom služylo, 
dobri ša frajirko 
dobri bude žylo.

37 Polamana pipka

Chpala didovi pipka 

na poly ša zlamala, 

dido ša nazlostili 

roky im trimala.
Byla vydarena 

barz dobryj ťah mala,

 to iši frajirka 

im podarovala.

Na vojnu z tom pipkom

 spolu rukovali,

 z ust jej nevypustili

 i ked bojovali.

Dido choďat nervozny

 pipka im chybuje, 

a najvece dida 

malyj vnuk ľutuje.

I z babom ša vadit 
že ona vinovata, 
poslala ho na pit 
hledati kurjata.

Jak jes išol na pit
 ja ti povidala, 
davaj pozor na pipku
 žeby ti nechpala.

Skus kuriti sivari 
dobyrj duhan majut, 
to lem panove radi 
sivari ťahajut.

Did dajte koruny
 pipku opravime, 
sekundove lepidlo
 v obchoďi kupime.

Sekundove lepidlo 

v obchoďi kupili, 
spolu zos vnučikom 
pipku zalipili.

I baba ša radovala 

že to tak dopalo,

 bo by novu pipku 

zhaňati trebalo.
38 Slečna v bari

Prišla slečna do baru 

šila na stoličku, 

objidnala sobi 

malu borovičku.
Nalijte mi vekšu 

barz mi smakovala, 

barmanka smotrila

 jak do sebe ľala.

Kuščik posidila 

dalšu sobi dala,

 strašňi byla zla

 dakoho čekala.

Jakaskaj ste zla 

barmanka povidala, 

takoj poza ucha 

od ňoj fasovala.

Što soj dovoľujete!

barmanka skričala, 

požyčanu facku

 takoj ji vertala.

Keby neprišol veduci 

dašto by ša stalo, 

asi malo fľašok by 

na pulti zostalo.

Što ste porozbivali

 slečno zaplatite, 

bo tu neje kurnik 

tot bar opustite!

Ani nedopovil 

taku mu vylipila,

 barmanka lem vodom

 chudaka kresila.

Keby neprišla policija

 kurnik by tam zrobila, 

v holovi borovička

 bidu narobila.
39 Bandurkova vojna

Tam de iši gazdove

 bandurky pestujut, 

zo svojoj urody 

barz ša neradujut.

Ale lem tam de iši 

v seli Romiv majut, 

koli bandurky dozrijut

 i oni čekajut.

Radi pomahajut 

bandurky kopati, 

ale gazda otim 

už nesmije znati.

V noči idut na brigadu 

veselo kopajut, 

keby dachto išol 

straž tam nato majut.
Darmo gazda stražyt 

bandurky kapajut,

 ani policajti rady 

soj z nimi nedajut.

Deň i nič na poli 

nichto nebude sidil, 

a dachto nepovist
 i keby ich vidil.

Lem ša vyhvarajut 

že i bily kradut, 

čom to lem na Romiv

ľude nadavajut.

Že soj mišok, dva 

z poľa požyčame, 

i pro gazdy tam

 iši dos ostane.

My tak jak gazdove 

saditi nezname, 

my do gazdovaňa

 livy ruky mame.

A keby gazdove 

bandurky nesadili,

 ta by zme v obchoďi

 i my soj kupili.
40 Piskaj milyj piskaj

Piskaj milyj piskaj 

na listku dubovim, 

prideš ku mi večur 

novinu ti povim.

Nebudu ja čekal 

mila do večera, 

toto iste jes mi 

povidala včera.

Včera jem zabyla 

povisti novinu,

 mirjali zme polotno

 na novu perinu.

Milyj večur prišol 

žeby nezabyla, 

takoj mu novinu 

totu oznamila.

V požehnanim stavi 

milyj jem ostala, 

iši pered mišacom

 jak jem z tobom spala.

A čom jes mi skorše

 o tim nepovidala?

nebyla jem ista

 iši jem čekala.

Teper už jem ista 

že jem v tim ostala, 

bo ten ženskyj problem

 už jem nedostala.

Neplana to novina

 ja ďiti miluju,

 a ked je to pravda

 i ja ša raduju.
41 Bolit ňa serdečko

Bolit ňa serdečko 
znam čom, pro miloho, 
bo mi nedal kľuči 
od serdečka svoho.
Se serdečko pro ňa
 bylo otvorene,
 nezna što ša stalo 
že je zatvorene.

Žviduju ša miloho:

Milyj što ša stalo?

že moje serdečko 
do žaľu upalo.

Znaš ty mila dobri, 
že jes ňa klamala, 
vidil jem jak z druhym
 jes ša cilovala.

I ľude povidajut 

že jes ňa klamala, 

ty svoje serdečko 

se falošne mala.

Ked jes byla primi 

lem jes ňa klamala, 

že nechodiš z nikym

 jes mi povidala.

Od moho serdečka

 kľuči nedostaneš,

 i ked na holovu

 teper ša postaviš.

Naj ťa serce bolit 

mi už nič do toho,

 ked jes sobi našla 

frajira druhoho.

Može ti dast kľuči 

od serdčka svoho, 

nikda už nedostaneš 

od serdečka moho.
42 Koňari

Koňari, koňari 

koňi ste chovali, 

na robotu ľude

 ich potrebovali.
Dobri ša vam vodilo

 i armada brala,

 bo bez koňi jazda 

by nebojovala.

Koniky orali 

derevo zvožali, 

i paradny koči

 pro paniv ťahali.

Časy ša zminili

 i vaše povolaňa, 

na koňoch nebojuje

 už žadna armada.
Ani pluhy neťahajut 

derevo nezvažajut,

 ani už paradny 

koči neťahajut.

Ale iši koňi 

v malim ša chovajut, 

koniky nam osoh

 často prinašajut.

Ale iši radisť

 ľudom prinašajut, 

na jazdecky preteky

 ľude pozerajut.

I v cirkusi na koňi 

radi posmotrime,

 i na paradnych kočoch

 sem tam ša vozime.

Od ťažkoj roboty

 teper pokoj majut, 

na Muranskych lukoch

 iši ich chovajut.
43 Svidnicky ženy

Po Svidniku veľo žen 

jak vlaky premavajut,

 na každi stanici 

se zastvaku majut.
Na každi vystupľat 

dašto ša doznajut, 

tak ša po Svidniku

 spravy roznašajut.

Šytko znajut što ša dije 

v tim malim Svidniku, 

može što ša dije

 i v Nižňim Orliku.

Što dostali do obchodiv 
de tunše prodavajut,
 to Svidnicky ženy
 takoj ša doznajut.
Novinky by mohli 
kľudňi vydavati, 

„Svidnickyj klebetnik“ 
mohli by ho zvati.

Jak pridut zo sel 
lem ich ša žvidujut, 
bo v Svidniku zo sel
 radi nakupujut.

Tak jak doma kuchňu
 obchody poznajut,

 što nove v regaloch

 zdaleka poznajut.
Jaka pride navšteva 

do peredu znajut,

 i ked dennu tlač

 barz malo čitajut.

Jak žyvy noviny 
choďat po Svidniku,
 i ked na noviny 
nemajut fabriku.
I dakotry chlopi 
ku nim ša pridajut, 
toty rozumnišy 

„Dukľu“ prečitajut.

Abo Piddukľansky
 novinky čitajut, 
bo zos tych novinok 
šytko ša doznajut.

Kotry tak robite 
ta ša nehnivajte, 
ale basničku totu 
soj perečitajte.
44 Sekretarka

Povič pravdu mužu 

s kym to mene klameš, 

ked nepoviš pravdu 

parohy dostaneš.

Chto to ti povidal

 taku volovinu?

ja mam rad lem tebe

 i svoju rodinu.

Idu do urjadu 

i načas prichodžu, 

možeš byti ista

 že z nikym nechodžu.

Sekretarka tvoja 

znami ša chvalila, 

že šytko što chočeš

 už ti povolila.

I ženy v urjadi 

šytky soj šepkajut, 

že už i vorobľi 

otim čvirikajut.

Podrjadeny ženo 

radi ňa nemajut, 

tverdu disciplinu

 kolo mene majut.

Tverda disciplina 

barz jim nesmakuje,

 zaviďat, že sekretarka 

mene zastupuje.

Zato je sekretarka 

žeby tajomstvo trimala,

 inšak sekretarka 

by ša už nezvala.

Tota tvoja znama

ženo ťa klamala, 

znam o kotru ide 

bude odvolana.
45 Budeš ty divočko

Budeš ty divočko

 horeňko plakala,

 ked svaška z holovy

 vinok bude brala.

Čepec na holovi 

už budeš nosila, 

už jes mila divko

 už jes doďivčila.

Tot vinok zelenyj 

už nikda nenajdeš, 

i ked na kraj švita

 po ňoho soj zajdeš.

Už lem budeš spominala 

na roky molody,

 tvoj vinok zelenyj 

odnesli už vody.

Za vinkom zelenym

 nemusiš plakati, 

budeš nevistočkom 

budeš muža mati.
Kolyska z javora 

vňi mala ditina, 

ty toto divčatko

 už davno chotila.

Každa jedna rada 

by ša vydavala, 

lem žeby dobroho

 mužička dostala.

Todi nebanuje 

za zelenym vinkom,

 kolyše ditinu 

prikryvat perinkom.

Špivat nad kolyskom 

žeby dobri spala,

 každa ša raduje

 že ša už vydala.
46 Štedryj večur

Rodina pri stoli 

švička zapalena, 

štedrovečerna hostina

 už je pripravena.
Bohu ša pomolime 

na zdravľa pripijeme,

 toty dobry jidla 

šytky koštujeme.

Prez deň ša postilo

 lem voňu zme dychali, 

z dobrot što na večeru

 ša pripravovali.

Barz nam smakovalo 

šytko dobre bylo, 

takym zvykom u nas

 už od davna bylo.

Po večeri pid jaličkom

 už darky čekali,

 každyj byl zvedavyj

 što zme tam dostali.

Ježiško byl bohatyj 
darky neľutoval, 

Ježiškovi i Bohu 
každyj poďakoval.

Chodili kolednici 
šumňi koledovali,
 i švety špivanky 
krasňi zašpivali.

Potim v kruhu rodiny 
zme zaspominali,
na tych što pri stoli 
už nam chybovali.

Takyj pokijnyj večur 
pohoda v rodiňi, 
najvece z darčekiv 
diti ša tišili.

Jak zvizdočky očka 
rozžareny mali, 
až do piznoj noči 
veselo ša hrali.
47 Silnišyj rozkazuje

Tot chto je na verchu
 šadi rozkazuje,
tot dolom je chudak
 bo lem posluhuje.

Tot što je na verchu
 toho dolom dusit,
 ale nič nezrobit 
posluchati musit.

Čom to jes tak dal 
milyj pane Bože, 
že chudobnyj verchňoho
 dusiti nemože.

I diti bohatym 
bohaty ša roďat,
 lipše oblečeny
 jak chudobny choďat.

Chto na verchu 
tot valcuje, 
ale spidňi nikda 
ho neprevalcuje.

Keby ša opačňi 
šytko toto stalo, 
ťažko by ša bohatym 
pid nami dychalo.
Nezvyknuty na mozoľi
 ale by ich mali,
 i pravdu chudobym 
potim by uznali.

Nedovho tak bylo 
zme rozhodovali,
 ale zme soj sami 
šytko dobabrali.
Na vavrinoch dakotry 
kľudňi sobi spali,
 tyž tak nerobili 
jak nasľubovali.

Šytko ša vernulo 
do starych koľaji,

 nebudeme žyli
 asi nikda v raji.
48 Kukučkovy hodiny

Staryj, čom kukučka 
vnoči nekukala?

ked jem išla spati
 ta iši kukala.

Jak znaš, že nekukala 
ked tverdo jes spala, 
tak jak keby derevo rizal 
jes sobi chrapala.

Ani ja jej nečul 

može chripku dostala, 

abo na hodiňi 

spruha ša vyrvala.

Lem už spij a nechrap

 rano jej rozberu, 

ked ju neopravľu 

dame ju do zberu.
Tiky roky služyla

 dobri nam kukala, 

ani za švit do zberu

 by jem ju nedala.

Ked jes išla spati
 kuľi jes nepidťihovala,

 zato ti kukučka 

vnoči nekukala.

Mam znamoho hodinara 

rano mu odnesu, 

opravenu hodinu 

do domu prinesu.

Poznam toho hodinara 

stara laska tvoja, 

nepušču ťa ku ňomu 

draha ženo moja.

Z každoj strany rano

 hodiny pozerati, 

a kuli z hodiny 

na zemli ležali.

49 Dvacetyj kožuch byl dobryj
Prišla žena do obchodu 

kožuch kupovala, 

nedavno na športki 

stotišač vyhrala.
Obchodnička na pult 

kožuchy vykladala, 

ona jak manekinka 

naša oblikala.

Na každim kožuchu 

chyby nachodžala, 

už dešatyj kožuch 

naša oblikala.

Vyberte už dajakyj 

doraz zaperame, 

rano o pivosmoj 

obchod otvarjame.

O pivosmoj žena 

v šori už stojala, 

akurat predavčka 

obchod otvorjala.

Kuščik počekajte 

tovar zme dostali, 

iši po regaloch 

zme ho nedavali.

I kožuchy Japonsky

 hneskaj zme dostali, 

už zme na višaky

 šytky povišali.

Jeden krajšyj jak druhyj 

žena pasovala, 

konečňi dvacetyj 

na sebe vybrala.

Devjadešatdevjat tišač

 pokladnička blokovala,

 dobri, že chuderka

 takoj neodpala.

Dobri, že stotišač 

do kabelky vžala, 

ale najdorošyj kožuch 

v cilim misti mala.
50 Všimne

Našy urjadnici 

obalky radi majut,

 ked nedate všimne 

ša vas nevšimajut.
Toty kuščik vyšy 

obalky neprijimajut, 

ked nesete kufrik 

už ša vas všimajut.

I toty najvyšy 

všimne radi majut, 

ale tam kufriky 

už vekšy davajut.

A tym cilkom hori 

nestačat kufriky,

 do daru im davajut 

malenky fabriky.
Abo kreslo ministerske

 radi rozdavajut, 

bo rodinu každyj 

daku znamu majut.

Potim ša čudujeme

 jak ša tam dostali, 

to už jeden na druhoho 

davno vykričali.

Ked ša vlady minili 

šytko vykričali, 

neradi koryta 

vladny opuščali.

Na holovi maslo 

každyj dake mali,

 ľude byli hlupy

 doveru im dali.

Zos ľudskych mozoliv

 dobri ša gazdovalo,

 lechko ša bohatstvo 

ku šytkym dostalo.

Zlodijstva, podvody 

na dennim porjadku, 

dobri, že bandurky 

rosnut iši v riadku.
51 Frajir ša mi ženit

Frajir ša mi ženit 
ale nebanuju,
 iši soj ďivčiti 
dale poprobuju.

Veľo krasnych chlopciv
 šadi dookola,
 nebude ňa zanim
 bolila holova.

Može sobi najdu
 frajira krajšoho, 
no nemusit byti 
zos kraju našoho.

I poza hranici 
krasnych chlopciv mame, 
čom lem doma šytky 
sobi vyberame.
V zahraniči najdu 
soj daku robotu, 
budu ho hledala 
soj každu sobotu.

A veru jem našla
 frajira na ďaku, 
a už idu za nim
za veliku mlaku.

Tam chlopci bohaty 
barz dobri milujut,
 a netak jak našy 
ženy nesanujut.

Vilu kolo morja 

už mame kupenu, 

na druhu sobotu 

bere ňa za ženu.
Na toho peršoho 

nebudu spominala, 

lem muža svojoho 

budu milovala.
52 Piskľavyj holos

Takyj piskľavyj holos
 jedna žena mala, 
dobri by od zerna 
vorobľi odhaňala.

Keby pri zerňi piskala 
šytky by pochtikali, 
doraz na toto zerno 
by ša nevertali.

Dobra nahaňačka 
pro poľovnikiv by byla, 
šytku zvirinu v liši
 by im vyplašyla.

Každa poľovačka 
by ša vydarila, 
keby nahaňati 
ona im chodila.

A keby na vojňi 
budičok hlasila,
 i mertvoho vojaka 
može by zbudila.

Neznam, čom to jej 
do rozhlasu nevžali,
 oni ša može oňi 
iši nedoznali.

Raz ša kolo vody 
zos jednom hadala, 
verba jak pidťata 
do vody padala.

Nechoťači prez vodu 

lavku urobila, 

veľo bidy z holosom 

v seli narobila.

Ked ša z mužom hadala

 obrazy padali,

 i myšy z komory 

na dvir pochtikali.

Ked v cerkvi špivala 

oblaky otvorjali, 

ostatňi do uch 

vatu soj davali.
53 Tatry

V každi ročňi dobi 

Tatry priťihujut, 

za krasami ľude 

po šviti cestujut.

Barz veľo do Tater 
ľude ša vertajut,
 jedny pro zabavu
 druhym zdravľa dajut.

Tatry nelem ličat
 i obeťi berut,
 ked ša po neznamych
 chodnikoch vyberut.

Pred paru rokami 
krajšy vypadali, 
toty krasny smereky 
v burki popadali.

Štity, plesa, kamziky
 i kosodrevina, 
prekrasna je každa 

Tatranska dolina.

Svišťi i medveďi
 tam svij domov majut,
 i Tatransky orly 
nad nimi litajut.

Turisti, horolezci

 tu malyj raj majut, 

ľudom našy Tatry 

zdravľa navertajut.

Dakoli na ličiňa 

zadarmo zme chodili, 

ani za rekreaciu 

tyž zme neplatili.

Dobri že za vzduch

 iši neplatime, 

na ličiňa zadarmo

 tam už nechodime.

Pro nas už dorohy 

a blizko ich mame, 

vecej spoza hranic

 tam už ľudi mame.
54 Išla na muziku

Išla na muziku 
ša vyparadila, 
do volosiv sponku 
zlatu založyla.

Na červeno-zeleno 
volosy zafarbila,
 podľa mody tvar
 cilu zafarbila.

Na riadnu zabavu 
barz nepasovala, 
na maškarnim plesi 
tam by vynikala.

Peršu cenu isto 
by na ňim vyhrala, 
bo tak jak opica 
z blizka vypadala.

Ani na zabavi 
barz uspech nemala,
 i ked ša do tancu 
sama ponukala.
Totu zlatu sponku
 ženy obdivovali,
 no ale paribci 
ša jej nevšimali.

Prez cilu zabavu 
vino popivala, 
že je najšumniša
 už soj nedumala.

Sponka ani farby 
na chlopciv nezabrali,
oni lem normalny 
do tancu soj brali.

Dobre poučiňa 
od paribkiv dostala, 
už ša nikda vecej 
tak nemaľovala.
55 Ruska vodka

Vodka napoj Rusiv 

barz radi ju majut, 

oni štamperliky 

ani nepoznajut.

Keby ste im vodky 

do štamperlika naľali, 

takyj malyj poharik

 by ani nezňali.

Decovy pohariky 

ich najmenša mira, 

žeby ša im vodka 

z ňoho lipše pila.

Ked vypije deco 

ani nezakusuje,

na chuť iši jedno 

deco potrebuje.

Po druhim pohari
 jidlo už smakuje, 
mali by ste viditi 
jak doša laduje.

A pritim opitych 
vidime tam malo, 
každoho pjanoho
 prisni ša trestalo.

Keby našy chlopi
 tiko doša ľali,
 ani by ležati 
može nevladali.

My do štamperlika 
vodku nalivame, 
čom tiko opitych 
ľudi potim mame?

I unas sut chlopi
 što veľo vytrimajut, 
dakotry ša Rusom 
može vyrovnajut.

Keby ša na šviti 

v piťu suťažylo, 

druhe misce Slovenske

určiťi by bylo.
56 Tatransky čaj

Od Tatranskoho čaju

 tak ša baby spili, 

že čaj takyj silnyj 

ani nevirili.

Prišla na navštevu 

kuma jej privitala, 

kumo Tatranskyj čaj 

dobryj jem zohnala.

Dobri kumo zlata

 ja mam teper chripku, 

ale toho čaju 

kuščik sobi chlipnu.

Jakyj čaj kupila 

to iši neznala, 

do horňatok z fľašky 

ščiro nalivala.

Keby dachto z boku 

tak na nich pozeral, 

ani by neviril

 jak tot čaj zaberal.

Obi jak zvyknuty 

naraz do sebe vľali,

 i bišidovati 

zrazu perestali.

Až po dovši dobi

 usta otvorjali,

 jakyj to ďablovyj 

čaj do sebe vľali.

Kumo moja zlata

ja načisto pjana, 

nehodna jem stati

 zos toho divana.

Obidvi na divan

 še sperevertali, 

pokaľ muž neprišol

 jak vivci zaspali.

Ked ich muž prebudil

 vidil što ša stalo,

 toto čudo nedopite 

na stoli stojalo.
57 Sušide

Ani dobry sušide 

dobri nevychodžajut, 

nazory dakoli

 tverdše vymiňajut.
Ale sut sušide 

denni ša hadajut, 

nichto ztoho nevyjde 

kotry pravdu majut.

No sut i sušide 

što soj pomahajut, 

perejdut i roky 

a ša nehadajut.

Jeden z panelaku 

povidal pri pohariku, 

že mat za sušidu 

potvoru veliku.

Nikda nepozdravit

 na šytko zvedava, 

prez kľučovu dirku

 neraz pozerala.

Pid dverami žena 

raz ticho čekala,

 čula jak ku dverom 

sušida kračala.

Poznala podľa krokiv 

nohu korotšu mala, 

že prez dirku bude

 v biti nas sluchala.

Žena zrazu dveri 

prudko otvorila, 

chpala by do chodby

 ale ju chopila.
Peršyjraz v žyvoti

 i nas pozdravila, 

žeby ji kus kavy 

žena požyčila.

Žena kavy požyčala 

sušida ša zminila, 

se každyj deň rano 

šumňi pozdravila.
58 Ja na poli moknu

Padat doč až lije

 ja na poli moknu, 

soročku na sobi 

mam už cilu mokru.

Keby lem soročka 

mokry i nohavici,

kolibu nepostavili

 iši družstevnici.

I ovečky mokry

 travičku nepasut, 

ale tak od zimy

 jak ja ša netrjasut.

Dodžiku, dodžiku 

perestaň padati, 

toty mokry šaty 

mušu zo ša zňati.

Dodžik ňa posluchal

 perestal padati, 

soročku i nohavici 

mich jem zo ša zňati.

Solnce spoza chmar 

už ša ukazalo, 

a tak jak pered tym 

zemľu ohrivalo.

I ovečky zo sebe

 vodu zvytrjasali,

 jak keby nepadalo 

ša porozbihovali.

Travička im smakovala 

dodžom pokropena, 

a ja lem v trenirkoch

 ležal do večera.

Sonce vysušylo 

nohavici i soročku,

 ja ša budu ženil 

može toho ročku.

Už mam frajiročku 

bude moja žena, 

jak družstevna koliba 

bude postavena.
59 Horoch pereberala

Horoch pereberala 

planyj na bik davala, 

ľude ša čudujut 

čom ša nevydala.

Ja tot horoch bude 

dale pereberala, 

žeby jem planoho

 muža nedostala.

Tak jak v tim horochu 

planyj nezostane,

 i pro mene muž 

lem dobryj zostane.

Horoch pereberala 

planyj vymitovala, 

perše soj frajira

 hledati začala.

Už paribkiv skoro 

šytkych perebrala,

 každomu horošku

 mena podavala.

Tak jak vtim horochu

 i kukoľ ša našol,

 akurat na pitačky 

kuňi takyj zašol.

Že to neje pravyj 

dobri už poznala, 

bo paribkiv v seli 

šytkych perebrala.

Na ďaku soj našla

 frajira krasnoho,

 bude ša vydavala 

iši roku toho.
60 Rusky švičky

Se na Rusky švičky

 silno morozilo, 

šnihu vece jak inde

 se tu nakurilo.

Diti mali radisť 

bo ša sankovali, 

od morozu lička

 červenicky mali.

Ľude jak Eskimaci 

v kožuchoch chodili, 

a zo strich ledovy

 concuľi vyšili.

Toty tuhy zimy 

pomaly ustupujut, 

kontinenty pomaly 

už ša otepľujut.

Toho roku na švičky 

malo šnihu bylo, 

sem tam sobi slabo

 i zamorozilo.

V januaru poľa

 jak v marci vypadajut, 

serny ša radujut 

bo travičku majut.

Ale diti smutny 

žadna sankovačka, 

na potoku brusliňa 

ani ližovačka.

Što ša robit teper 

každyj rozdumuje, 

no priroda paňi 

ona rozhoduje.
61 Pid smutnom verbom

Stojit chlopec molodyj 

pid verbom što smutna, 

nedaleko teče 

voda kolomutna.
Čom pravi pid smutnu 

verbu vin soj stal?

mat v svojim serdečku 

už dajakyj žaľ.

No nič nepovidal 

o verbu ša operal, 

na vodu kolomutnu 

smutňi ša pozeral.

Ozval ša ku verbi: 

Verbo moja mila, 

Povič, čom ňa moja 

mila zochabila.

Verba smutny konari 

nad ňoho spustila,

 i smutnym holosom

 jomu odpovila:
I mene chlopče milyj

 laska oklamala, 

zatom smutnom verbom

 na viky zostala.

Ale ty molodyj iši 

žyvot pered tobom,

 nemusiš buchati 

do mene holovom.

Zabuď na totu peršu 

hledaj sobi druhu,

 i ja ti paribče 

pomahati budu.

Ked soj najdeš druhu
 se priťte pid mene, 

moja serce bude 

pro Vas otvorene.
62 Idu sobi lisom

Idu sobi lisom

 iši skoro z rana, 

na holovu mi šiška 

zo smereka chpala.

Zo smereka veverička

 na ňa zakričala,

 pered tobom hriby

 jedna vyzberala.

Neklam veveričko 

dobri poznam lis,

 dakyj što nenašla

 i pro mene vyris.

Tu kadi ja kračam 

šadi iši rosa,

 a ja vidžu dobri 

kadi išla bosa.

Ona potim liši 

steškami chodila, 

toty moji hriby 

tam neobjavila.
Do huščiny vojti 

ona ša bojala,

 zato moji hriby

 mi nevyzberala.

Ale z lisa išla 

povnyj kobrik mala,

 toty staršy hriby 

ani nezberala.

Jak ja išol z lisa

 vevirka smotrila,

 taky kransy hriby 

iši nevidila.

I ked veľo ľudi 

každyj dašto najde, 

oklamati druhym

 nikda ša nedajme.
63 Povidala jedna

Povidala raz jedna 
v misti žeňi jedňi, 
že piše schodila 
polovičku Viedňi.

Najlipše na Pratri 
dobra tam zabava, 
raz jem tancovala 
do biloho rana.

Ty tam tancovala 
do biloho rana, 
ale mi ša pačit 
naša Bratislava.

Ja už totu Viedeň 
cilu pochodila, 
nikde jem ša dobri 
tam nezabavila.

Ale naša Bratislava 
perla na Dunaji, 
dakotry tu žyjut 
pomaly jak v raji.

Sluchala ich Rusinka
 tam nakupovala,
 že kotra mat pravdu
 to ona neznala.
Nikda tam nebyla
 ani neskušala, 
ale pačit ša ji 
krasna Bratislava.

Lem veliky mista 
paničky poznate, 
ale tot naš Svidnik 
de ležyt neznate.

Ked ša chcete baviti 
pridte do Svidnika,
 v juni je tu se 
zabava velika.

I perohy tatarčany 
by vam smakovali, 
keby ste raz byli 
tu na festivali.

64 Sklamana opozicija

Opozicija sklamana 

druhyraz prohrala,

 bo premiera Fica 

zajs neodvolala.

Nepačilo ša jim 

toto nočne jidnaňa, 

bo každoho bralo 

v sali na drimaňa.

Že ša v noči krade 

už nespominali, 

Dzurindovi zato 

dobri vynadali.

Ťažko odvolati 

pevnu koaliciju, 

opozicija mat slabu

 iši municiju.

Dumali, že ša podarit 

tot mur perebiti, 

ale mur je pevnyj 

nechce povoliti.

A tak teper smutny 

do voleb čekajut, 

ani tam veliku 

nadij už nemajut.

Zajs ša bude tverdo 

o koryta bojovalo, 

ale tam pro šytkych

 tych korytok malo.

Zajs budut vymyšľati 

kauzy i kauzičky, 

metati každoho 

do špinavoj ričky.
65 Švitil mišac jasnyj

Švitil mišac jasnyj

 i vitrik poduval,

 že pidu ku mili 

tak jem sobi dumal.

Ale vitrik slabyj 

silniše poduval, 

šytky čorny chmary 

do kopy pozduval.

Blislo, zahrmilo

 už ša rozpadalo,

v tim dodžu ku mili 

iti ša nedalo.

Moja mila bude 

nadarmo čekala, 

dufam, že nebude

 ša naňa hnivala.

Že čom jem neprišol

 i ona uznala, 

bo tot večur byla 

draha zarubana.
Može zaraň večur 

nebude padalo, 

bude ša mi dobri 

ku mili kračalo.

Mišačok mi švitil 

mila ňa čekala, 

krasna nička byla 

do biloho rana.
66 Falošne serdečko

Nebude ňa za frajirkom 

holova bolila, 

bo mi jedna baba

 dobri poradila.

Vyšmar soj z holovy 
nevernicu taku, 
hledaj soj paribče 
frajirku na ďaku.

Falošne serdečko 
tamta perša mala, 
nebude za tobom 
nikda banovala.

A ked budeš hledal 
na krasu nepozeraj, 
ani barz bohatu 
ku sobi nehledaj.

Žeby vašy serdečka
jak jedno dumali, 
žeby ste soj druhy
 lasky nehledali.

Barz dobri mi stara
 baba poradila, 
za tom peršom holova
 už ňa nebolila.

Už jem sobi našol

 v seli frajiročku, 

može ju zoberu

 iši toho ročku.

Serdečko mat dobre 

ani nebohata, 

ani mi nevadit 

že je barz okata.

Nenašol bym nikde

 krajšu frajiročku, 

večur ša stričame 

pri malim jaročku.
67 Nebudu ja sluchal

Nebudu ja sluchal 

od hneskaj nikoho, 

lem ša budu trimal 

rozumu svojoho.

Dido što umerli 
se tak povidali, 
veľo raz v žyvoti 
dida oklamali.
Až teper uznavam: 
dido pravdu mali, 
ato iši dnešne 
klamstvo nepoznali.

Klamalo ša dakoli 
klamati ša bude,
 pokaľ na tim šviti 
ľudstvo žyti bude.

Ale dnešni klamstva 
presahujut hranici, 
bo tak neklamali 
ani bezbožnici.

I što Boha virit 
hneskaj vas oklame, 
nezname už komu 
tu virite mame.

Keby dido stali 
by ša čudovali, 
že vekšoho klamstva 
zme ša dočekali.
68 Terpezlivosť naša

Chto je trpezlivyj 

poctivo pracuje, 

i tot soj koruny 

slušny našporuje.

Na miliony nepozerat 

stačit mu što mat, 

ani nerad do horce 

bohatym pozerat.

Žyje sobi skromňi 

nič mu nechybuje, 

zo žyvota každodennoho

 jak znat ša raduje.

Starat ša o rodinu 
nič jim nechybuje, 
što soj našporili 
to im postačuje.

Ľude neterpezlivy
 pokoja nemajut, 
jak lechko zarobiti 
dražky soj hledajut.

Veľo što nerobľat 
druhych okradajut, 
ale taky ľude 
pokoja nemajut.

Nemajut kľudnyj spanok 
že ich poimajut, 
ani porjadnoho 
žyvota nemajut.

Skromnosť, terpezlivosť 
oni nepoznajut, 
cez obeťi k bohatstvu 
svojomu kračajut.

Nežeňme ša nikda 
za milionami, 
žeby každu nič 
spokijno zme spali.
69 Otvoreny hranici

Do Europskoj uniji 

hranici otvorili, 

konečňi pro ľudi 

dobri urobili.

Koli ša nam zachce 

možeme choditi, 

a što ša nam pačit 

možeme kupiti.

De schovame tovar 

nerozdumujeme, 

v autobuši v auti 

ho voľni vezeme.

Na osobnu prehľadku 

nas colnici brali, 

jak dochtori v nemocnici

 tak nas prehľadali.

Zakazanym tovarom

 sklady ša plnili, 

dakotry šykovnišy

 natim zarobili.

Dachto prez hranici 

vstup mal zakazanyj, 

veľo raz mu odobrali

 tovar pašovanyj.

Jak želizna opona 

šytko teper chpalo, 

davno urobiti 

už toto trebalo.

Što bylo zakazane 

teper povolene,

 i lokomotivu v Uniji 

kupiti možeme.

70 Bez palinky ani krok
Palinočka naša 

stikaj nam harlami,

 taka špivanočka 

midži pijakami.

Veľo toj palinky 

denni ša vypije, 

nejeden od palinočky 

može odurije.

Može male more 

by nam vytvorila, 

keby ša do kopy

 jak voda spojila.

Pijaci bez palinky 

už nevytrimajut, 

paru stovok sobi 

každyj deň zmenšajut.

Rani misto kavy 

poharik dvihajut, 

bez palinky ani krok 

zrobiti neznajut.
Pijak nepozerat 

na svoje zdravičko, 

lem ša lij do harla 

moja borovičko.

Veľo tych pijakiv 

majetky spropivali, 

ale od palinky 

rozum nedostali.

Pevnu voľu nemat 

chto ju denni pije, 

zato pijačiska 

nichto neľutuje.

Mozok perepityj 

slabo mu funguje, 

holova porožňa 

vitor poňi duje.
71 Dostala rozvod

Iši lem rik minul 

jak jem ša vydala, 

a už mi slobodna 

muža perebrala.

Nebudeš ňa klamal 

jem mu povidala, 

a žadosť o rozvod 

na sud jem podala.

Žebym sobi iši 

dobri rozdumala, 

na suďi sudkyňa 

tak mi povidala.

Iši lem rik minul 

jak ste ša pobrali, 

neje dovod žeby 

ste ša rozvodžali.

V žadosti sudkyňo 

jem šytko napisala,

 mužova nevera 

ňa k tomu dohnala.

Povičte paňi sudkyňo 

što by vy robili, 

keby ste mužovu 

neveru zistili?

Mate pravdu paňi 

rozvod bym žadala,

 nad neverom dovho 

by jem nevahala.

Muža či suhlasit 

ostro ša žvidala, 

ale muž tam sidil

 jak zakľata skala.

Až na druhu vyzvu 

odpoviď dostala, 

priznal ša neborak 

že jem pravdu mala.

72 Moloda ša vydala

Pered druhom švitovom 

vojnom ša vydala, 

muža na frontu žali

 a ona čekala.

Syn ša im narodil 

meno poňim dala, 

keď ho kolysala 

muža spominala.

Spij synočku malyj 

na ňaňka čekame, 

či ša žyvyj verne

 to nichto nezname.

No od muža pismo 

o tyždeň dostala, 

žeby ša o synka 

dobri postarala.

Ťažko bojujeme 

veľo tu už chpali, 

do teper ňa ostry 

kuľky obchodžali.

Za hrdinstvo v boji 

medajlu mi dali,

 i korotku dovolenku 

za odmenu dali.

Barz mi chybujete 

 jak ďitina ša raduju, 

že Vas najdorohšych

 doma obciluju.

Ale dovolenka joho

 korotko trvala, 

druhyjraz na frontu

 ho vyprovadžala.

Ale muž mal sťasťa

 vernul ša do domu,

 taku radisť opisali 

nedast ša nikomu.
73 Roky našy molody

Roky našy molody
 de ste ša stratili, 
vidit ša nam jak keby 
ani ste nebyli.

Nechce ša viriti 
že vnučata mame, 
už ošiň žyvota 
svoju dožyvame.

Zavidili zme staršym 
že dospelosť mali, 
a nebylo koli
 i my ich dohnali.

Paribčiňa, ďivčiňa 
šytko ša skončilo, 
a tak ša nam vidit 
že to včera bylo.

Že iši nedavno
 korovy zme pasli,

 z jabloňi poľovoj
 jak zme jabka trjasli.
Jak zme vojenčili
 často spominame,

 pomaly kamarativ 
mena zabudame.

Ľudskomu osudu 
nichto nezabranime,

 ani toty roky 
už nezastavime.

Šťastny i vesely 
byli toty roky,

 teper už neisty 
stary našy kroky.

Dajak totu ošiň 
do kince doťahneme, 

bo tam de pideme 
už ša neverneme.
74 Hasičska zabava

Hasičska zabava 
v misti ša konala, 
pidpaľačska činnosť 
byla zakazana.
Žeby pidpaľači 
tot deň ša strimali, 
žeby žadny ohňi 
dnes nezakladali.

Tak vyhlasil kablovkom 
primator toho mista, 
ale vyzva joho 
nebarz byla ista.

Što dokažut pidpaľači
 hasiči dobri znali, 
hasiči dakotry 
na straži zostali.

Vesela byla zabava
 šytko ša bavilo, 
do pivnoči v misti 
nikde nehorilo.

Primator soj vydychnul 

že vyzva zabrala, 

že bude zabava 

do rana trimala.
Nad ranom o druhi 

horit!!! ša ozvalo, 

tancovati odrazu 

šytko perestalo.

Lem hudba i ženy 

v ti sali zostali, 

radnica horila 

barz ša ponahľali.

Hasiči nadavali 

ale ša snažyli, 

požar na radnici 

hodinu hasili.
75 Pitľak dido

Dido staryj pitľak 

v liši jak doma byli, 

se nam dake mesko 

v liši objavili.
Že dido pitľačili 

poľovnici neznali, 

na poľovačku jak honca

 ho se pozyvali.

Što vtim liši žyje 

jak poľovnici znali, 

ale se od dida 

dobru radu brali.

Šyroky nohavici 

do lisa nosili, 

dolom pravom nohom

 se pušku spustili.

Z druhoj švitovoj vojny 

karabinu skorotšati,

 presni do nohavic

 jej zapasovali.
I ked nadhaňali

 puška tam višila, 

pid ich ranom nejedna

 serna už skinčila.

Že midži nimi pitľak 

poľovnici neznali, 

se didovi meso 

z poľovačky dali.

Raz na poľovački 

poľovnici striľali, 

ale barz nepresňi 

serny im vtikali.

Vyťahli svoju pušku 

dvi serny trafili, 

že tot pitľak dido 

až teper zistili.
76 Demolacia

Vernula ša žena 

z Južnoj Ameriky, 

povidala jaky mala 

zažytky veliky.
Od 2. švitovoj vojny

 sestru nevidila, 

na drahu piňazi 

sobi zarobila.

Dookola sušidim 

šytko povidala,

 jak ša mišac v Americi

 na jedničku mala.

Staršyj sestrin brat 

mat reštavraciju, 

a tot najmolodšyj 

riadit policiju.

Dobri že nastala

 tota demolacia, 

bo inšak bym sestru 

tam nenaštivila.
Ne demolacia 

ale demokracia, 

rozumniša sušidka 

ženu opravila.

Demokracia abo demolacia

 je nepolitička,

 ja v Svidnicki odevi 

obyčajna šyčka.

Naj spravňi vyslovujut 

našy politici, 

bo veľo cestujut 

i poza hranici.

Sluchal staryj dido .

Dobri jes povila, 

bo unas vypadat

 jak demolacia.
77 Ked terňa kvitlo

Ked rozkvitlo terňa 

bilymi kvitkami, 

nešmilo, hanblivo 

povidal jem mami.
Už by ša mi mamo

 ženiti trebalo, 

slobodnych paribkiv 

malo nas ostalo.

Trome zme zostali 

što ženy nemame, 

ale frajiročku 

každyj jeden mame.

I ja mam frajirku 

barz radi ša mame, 

ale iši mamko

 tajňi ša stričame.

Žal bym sobi mamko 

Marču sušidovu, 

ale potrebuju

 tvoju dobru voľu.

Povoľu ti synu 

bo mam dobru voľu, 

barz dobri ja poznam 

Marču sušidovu.

Take dobre divča 

vo všytkim je ista, 

bude zňoj synočku 

barz dobra nevista.

Ďakuju ti mamko 

že jes povolila, 

nebudeš už mamko

 tak ťažko robila.

Maš pravdu synočku

 bude pomahala, 

a ja budu diti 

vašy kolysala.
78 Liska kolo vody

Stara liska rosne 

nad malenkom vodom,

 nebudu banoval 

divčatko za tobom.

Pamjataš, što zme soj 

pid ňom sľubovali,

 ked zrily orišky 

z lisky zme torhali?

Pamjatam ja dobri 

što jem sľubovala,

 že nebudu frajira 

druhoho hledala.

Ja svij sľub dotrimal 

ty nedotrimala, 

hneskaj jes druhoho

 frajira čekala.

Vin sam do nas prišol
 ja ho nevolala, 
mamka ho od dveri
 tak jak psa vyhnala.

Večur jem pid liskom 
dos dovho sidila,
 ale ty neprišol 
tam ti nepovila.

Tvoja mamka otim 
mi už povidala, 
na navštevu večur
 do vas ňa pozvala.

Pid liskom jem nebyl
 žebys ša trapila, 
našu lasku budeš 
soj lipše važyla.

Ďakuju ti šumňi 
že jes nesklamala, 
naša laska bude
 dale prekvitala.
79 Z cigarety dym

V šytkych padoch fajčiňa 

teper ša skloňuje,

 že jak ťažko ľudske

 zdravľa poškodzuje.

Fajčare toty varovaňa

 za krisak davajut, 

svoju cigaretku 

dale soj ťahajut.

Dakoli fajčari 

jak duhy ťahali,

 ale rakovinu oni 

nepoznali.

Že fajčiňa škodit 

už od davna znajut, 

dnes i maly diti 

rakovinu majut.

Vyše sto rokiv dakotry

 fajčari ša dožyli, 

zdravy jak rybičky 

život ukončili.

Dym i druhym škodit

 lekari povidajut, 

dakotry tot dym 

veselo ťahajut.

Fajčiňa jak drogy 

ťažko odvykati, 

už molody i ženy 

začali ťahati.

Pričinu modernych chorob

 dakde inde hledajme, 

zdravy potraviny 

v šviti vyrabľajme.

Šelijaky nečistoty 

do vod vypuščame,

 i vzduch zamorenyj

 každyj deň dychame.
80 Rusini, Rusini
Veľo o Rusinoch 

v zbirkach jem popisal, 

že mam pravdu z Ostravy 

kamarat mi pisal.
Veľo nas Rusiniv 

v ti Ostravi žyje,

 malo chto už rodnom

 rečom bišiduje.

I ked znam, že Rusin 

ozvu ša po našomu, 

lem otvorit usta 

nerozumit tomu.

Na svoju narodnosť 

už pozabyvali, 

Slovensku abo Česku

 napisati dali.

Kamarat ked pride
 by ste nepoznali, 
že skoro cilyj žyvot 
žyje vti Ostravi.

Takoho patriota
 treba soj važyti, 
za svij rodnyj jazyk 
neznat ša haňbiti.
Rodnyj list neklame 
de zme ša narodili,
 i keby zme ša storaz
 ku druhi hlasili.

Podumajme sobi 
či dobri robime, 
že ša za narodnosť 

Rusinsku haňbime.

Vysoky funkciji 
už dakotry majut, 
k svoji narodnosti 
ša nepriznavajut.

Rusini, Rusini 

zobudme ša zo spanku, 

nezabyvajme na vica

 i na rodnu mamku.
Tot chto už zabyvat

 neje ich ditinom, 

ani ša nemože 

už zvati Rusinom.
81 Dovho čekala

Čekala, čekala 

ale ša dočekala, 

ani sama neznala 

na koho čekala.
Tak dovho tu stojiš 

čekaš na dakoho?

ozvali ša slova 

jednoho znamoho.

Lem tak z dovhoj chviľi 

jem ša postavila, 

jak dobri, že tebe

 teper jem stritila.

Autobus nam ide 

až kolo obida, 

pobišidovati z dakym 

by jem kus chotila.

Ja cestuju z Košic 

času iši mame, 

poď tu do bufetu 

sobi pošidame.

Objidnal ji kavu 

po poldeci soj dali,

 autobus odyšol 
ani nezbadali.

Do bišidy velikoj 

v bufeti ša dali,

 i dalšyj odyšol

 oni popivali.

Už ša zotmivalo

 hodiny chtikali, 

už lem jeden autobus 

na Vapenik mali.
I tot ich zochabil 

taksik objidnali, 

ale do sytosti 

sobi pokecali.
82 Kamaratovi k 71. narodeninam

Ked zme byli molody 

na starobu zme nedumali, 

ale molody roky nam 

skoro pochťikali.

Ani ša nechce viriti 

že šimdešatjeden mame,

 ale rodnyj list 

nikoho neklame.

Jak to toty roky 

richlo utikajut, 

už vnučata nas

 didami volajut.

Nebyl lechkyj žyvot 

ale zme bojovali,

 no nekaždyj jednake 

se zme šťasťa mali.

Už bliže, jak dalše 

ku tomu kincu mame, 

ale dobru naladu humor

 iši nestračame.

Žeby jes ša trimal

 iši dovhy roky, 

žeby pevny byli 

iši tvoji kroky.

Z Mašom na Ťa Jožku 

často spominame, 

a šytko najlipše 

zo serca želame.
83 Už i vorobľi čvirikajut

Od Tater po Dunaj 

vorobľ čvirikajut, 

jaky dobry platy

 uradnici majut.
Čim vyše ta vece 

korun dostavajut, 

pravdu toty vorobľi

 sobi čvirikajut.

Tiko berut najvyšy 

ani ľude neznajut,

 i odmeny sobi 

ščiro rozdavajut.

O podnikateľoch oni 

ani nečvirikajut, 

toty tiko chcut 

tiko korun majut.

V moďi nehnutelnosti

 i politici kupujut, 

otim v parlamenti 

barz veľo rokujut.

(čekaj, čekaj, povim mami, 

že jes poder sukňu na mi)

Tu neide o sukňu

 o miliony ide, 

potrestajut ho 

že o funkciju pride.

Kotryj tiko nakral 

sobi vytykajut, 

na rozumny veci 

malo času majut.

Chranit ich imunita 

radi pidplačajut,

 tych što barz bohaty 

sudy netrestajut.

I sudcove radi 

uplatky preberajut, 

podľa vyšky uplatku 

i tresty davajut.

Dakotrych za trest

 i pozaperajut,

 za miliony z hareštu 

brany otvorjajut.
84 Volky moji volky

Pomaly kračajte 

volky pered pluhom, 

bo dnes večur idu 

za frajirkom druhom.
Perša vas voditi 

borozdom nechcela,

 tota što dnes pidu

 až z treťoho sela.

Lem pomaly volky

 pomaly kračajte,

 i mojim nožičkam 

odpočiti dajte.

Veršok i dolinu 

mušu prekonati, 

tota druha večur 

bude ňa čekati.

Volky moji zlaty 
barz ša vydarila, 
povidala, že borozdom 
bude vas vodila.

Budeme toto pole 
rychliše orati, 
ked vas bude tota 
druha pohaňati.

Perša ša hnivala 
ked ša to doznala, 
že i ona bude 
volky pohaňala.

Ale ja nevirju 
bo je barz liniva, 
pri oraňu borozdy 
by nam pokrivila.

Že vas bude volky
 rano napavala, 
ona od maleňka 
rada gazdovala.
